
அத்³வைதமாலாமந்த்ர:

வராப⁴யகரம் தே³வம் ஸச்சிதா³நந்த³விக்³ரஹம் ।
த³த்தாத்ரேயம் கு³ரும் த்⁴யாத்வா மாலாமந்த்ரம் படே²ச்சு²சி:॥ 1॥
ௐ நமோ ப⁴க³வதே த³த்தாத்ரேயாய
ஸச்சிதா³நந்த³விக்³ரஹாயாத்³ரு’ஶ்யத்வாதி³கு³ணகாய
நித்யஶுத்³த⁴பு³த்³த⁴முக்தஸ்வபா⁴வாயாஸங்க³தாயேக்ஷாமாத்ரேண
ப்ரக்ரு’திப்ரவர்தகாயாஜாயாவ்யக்தாத்மநே
பூ⁴தேஶ்வராய ஸத்³த⁴ர்மத்ராணார்த²ம் யோக³மாயயாவிஷ்க்ரு’த-
ஶுத்³த⁴ஸத்த்வஸ்வரூபாயாச்யுத ப⁴வப³ந்த⁴ம் விமோசய விமோசயா
ऽபாபவித்³தா⁴ஸக்ததயாஶ்ரமோசிதகர்மாணி ஸாத⁴ய ஸாத⁴ய
ஶ்ரீமந் ஸாத⁴நஸம்பத³ம் தே³ஹி தே³ஹி
ஸத்³கு³ரூத்தம கு³ரூபஸத்த்யா ஶ்ரவணாத்³யப்⁴யாஸபூர்வகம்

ப⁴வத்பத³ப⁴க்திம் விதர விதரா
ऽऽத்³ய லயவிக்ஷேபாதீ³ந்பரிஹர பரிஹர
ஶ்ரீஹரேऽஸம்பா⁴வநாதி³டா³கிநீர்ஜஹி ஜஹி
க்லேஶகர்மவிபாகாஶயவர்ஜிதாவித்³யாதி³க்லேஶாந்நாஶய நாஶய
ஹ்ரு’ஷீகேஶார்த²தோ³ஷத்³ரு’ஷ்ட்யா ப்ரமாதீ²ந்த்³ரியாணி வஶீகுரு வஶீகுரு
ஸர்வாந்தர்யாமிந்வைராக்³யாப்⁴யாஸவஶாச்சஞ்சலம் மநஆகர்ஷயாகர்ஷயா-

ஸங்க³ ராக³த்³வைஷௌ வித்³வேஷய வித்³வேஷயா
ऽऽப்தகாம காமாதி³ஶத்ரூநுச்சாடயோச்சாடய
கல்பநாதீத து³ஷ்கல்பநா:ஸ்தம்ப⁴ய ஸ்தம்ப⁴யா
ऽஸுரநிஷூத³நாஸுரபா⁴வம் மாரய மாரயா
ऽத்தஸுத³ர்ஶந வ்யாதி⁴ஸ்த்யாநாதி³யோகோ³பஸர்கா³ஞ்ச²மய ஶமய
ம்ரு’த்யுஞ்ஜய ப்ரமாத³ம்ரு’த்யும் வித்³ராவய வித்³ராவய
விமுக்த ஹ்ரு’த³யக்³ரந்தி²ம் பி⁴ந்தி⁴ பி⁴ந்தி⁴
நி:ஸம்ஶய ஸர்வஸம்ஶயாம்ஶ்சி²ந்தி⁴ சி²ந்தி⁴

நிர்வாஸந து³ர்வாஸநா வாரய வாரய
க்ரியாகாரகப²லஸம்ஸ்ப்ரு’ஷ்டஜ்ஞாநாக்³நிநா தா³ஹ்யகர்மாணி த³ஹத³ஹ
பாஶவிமோசந பாஶாம்ஸ்த்ரோடய த்ரோடயா
ऽऽதி³த்யவர்ணாத்மஸ்வரூபப்ரத³ர்ஶநேந ஸ்வபதே³ந நியோஜய நியோஜய
ஜய ஜய ப⁴க³வந்நநஸூயாநந்த³வர்த⁴நாய த³த்தாத்ரேயாய நமஸ்தே
நமஸ்தே ॥ 500॥
இதி பஞ்சஶதார்ணம் யோ த³த்⁴யாந்மாலாமநும் க³லே ।
அர்த²ம் தஸ்ய ந முஷ்ணந்தி தே³ஹஸ்தே²ந்த்³ரியதஸ்கரா:॥ 2॥
த³ம்ப⁴த³ர்பாத³யோ கோ⁴ரா யே சாவித்³யாநிஶாசரா: ।
யே யோக³பூ⁴சரா ஜ்ஞாநபூ⁴சரா: கே²சரா அபி ॥ 3॥
அந்தராயகரா பூ⁴தக்³ரஹா: க்ரூரதரா அபி ।
யாஶ்ச த்ரு’ஷ்ணாதி³ராக்ஷஸ்யோ து³ர்ப⁴ரா பை⁴ரவா அபி ॥ 4॥
யே ச த்ரிவித⁴து:³கா²க்²யா வேதாலோ லோப⁴ஸம்ஜ்ஞித: ।
மஹாமோஹாபி⁴தோ⁴ ப்³ரஹ்மராக்ஷஸோ த்³விவிதா⁴வ்ரு’தீ ॥ 5॥
ஶாகிநீ டா³கிநீ சாபி லயாத்³யாஶ்ச பிஶாசகா: ।
தூ³ராதே³வ பலாயந்தே தேऽபி மாலாப்⁴ரு’தோ த்³ருதம் ॥ 6॥
தீ⁴ஶுத்³தி⁴க்ரமதோ லப்⁴யா பரப⁴க்தி: ப்ரஜாபிந: ।
த³த்தோऽந்தே பரமம் த³த்³யாத்பத³ம் தே³வஸுது³ர்லப⁴ம் ॥ 7॥
இதி ஶ்ரீ பரமபூஜநீயஶ்ரீவாஸுதே³வாநந்த³ஸரஸ்வதீவிரசித:
அத்³வைதமாலாமந்த்ர:ஸம்பூர்ண: ।

